
(2) An dara saincheist dlí, lena n-éilítear sárú ar Rialachán Uimh. 1049/2001 agus go háirithe ar Airteagal 2(3) de.

Tá Airteagal 2(3) de Rialacháin Uimh. 1049/2001 curtha ar ceal go neamhdhleathach ag an gCoimisiún trí chur i 
bhfeidhm argóint seach-dhlíthiúil a bhunaítear ar Airteagal 7(1) de Chinneadh (AE) Uimh. 2021/2121, agus é den 
tuairim nach ionann teachtaireachtaí téacs neamh-chláraithe agus doiciméid arna gcoimeád ag an gCoimisiún faoi 
Rialachán Uimh. 1049/2001 agus/nó trí léiriú a dhéanamh ar Airteagal 2(3) de Rialachán Uimh. 1049/2001 amhail go 
dtagtar ar an gconclúid nach mbeadh an fhaisnéis arna hiarraidh á coimeád ag an gCoimisiún.

(3) An tríú saincheist dlí, lena n-éilítear sárú ar phrionsabal an dea-riaracháin agus ar an oibleagáid cúiseanna a shonrú.

Cinneann an Coimisiún sa chinneadh atá faoi chonspóid, gan aon chúis a thabhairt leis, nach bhfuil an fhaisnéis arna 
hiarraidh ann, rud atá ag cur i gcoinne Uachtarán an Choimisiúin gan aon bhunús, agus is ionann an méid sin agus 
drochriarachán. 

(1) Rialachán (EC) Uimh. 1049/2001 ó Pharlaimint na hEorpa agus ón gComhairle an 30 Bealtaine 2001 maidir le rochtain phoiblí ar 
dhoiciméid ó Pharlaimint na hEorpa, ón gComhairle (IO 2001 L 145, lch. 43).

(2) Cinneadh (AE) Uimh. 2021/2121 an 6 Iúil 2020 ón gCoimisiún maidir le bainistiú taifead agus cartlanna, (IO 2021 L 430, lch. 30).

Caingean arna tabhairt an 3 Feabhra 2023 – Pollen + Grace v EUIPO – Grace Foods 
(POLLEN + GRACE)

(Cás T-41/23)

(2023/C 112/49)

Teanga inar taisceadh an t-iarratas: an Béarla

Páirtithe

Iarratasóir: Pollen + Grace Ltd (Londain, an Ríocht Aontaithe) (ionadaithe: P. Johnson, Abhcóide Dlí, agus L. Buckley, 
Aturnae)

Cosantóir: Oifig Maoine Intleachtúla an Aontais Eorpaigh (EUIPO)

Páirtí eile sna himeachtaí os comhair an Bhoird Achomhairc: Grace Foods Ltd (Castries, Saint Lucia)

Sonraí na n-imeachtaí os comhair EUIPO

Dílseánach an trádmhairc atá faoi cheist: Iarratasóir os comhair na Cúirte Ginearálta

Trádmharc atá faoi cheist: marc fíortha de chuid an Aontais Eorpaigh POLLEN + GRACE – Iarratas ar chlárú 
Uimh. 17 099 623

Nós imeachta os comhair EUIPO: Imeachtaí freasúra

Cinneadh atá faoi chonspóid: Cinneadh ón gCeathrú Bord Achomhairc de EUIPO an 13 Nollaig 2022 i gCás R 1815/2021 – 4

An t-ordú atá á lorg

Iarrann an t-iarratasóir ar an gCúirt Ghinearálta:

— an cinneadh atá faoi chonspóid a chur ar neamhní;

— a ordú do EUIPO agus don pháirtí eile sna himeachtaí os comhair an Bhoird Achomhairc a gcostais féin a íoc agus 
costais an iarratasóra a íoc.

Saincheist dlí arna maíomh

— Sárú ar Airteagal 8(1)(b) de Rialachán (CE) Uimh. 2017/1001 ó Pharlaimint na hEorpa ón gComhairle.

Caingean arna tabhairt an 6 Feabhra 2023 – Kaili v an Pharlaimint agus OIPE

(Cás C-46/23)

(2023/C 112/50)

Teanga an cháis: an Béarla

Páirtithe

Iarratasóir: Eva Kaili (Ixelles, an Bheilg) (ionadaí: S. Pappas, Dlíodóir)

Cosantóir: Parlaimint na hEorpa, Oifig an Ionchúisitheora Phoiblí Eorpaigh

An t-ordú atá á lorg

Iarrann an t-iarratasóir ar an gCúirt Bhreithiúnais:

— cinneadh an Phríomh-Ionchúisitheora Eorpaigh an 15 Nollaig 2022, lena n-iarrtar go gcuirtear deireadh le díolúine 
pharlaiminteach an iarratasóra, a chur ar neamhní;

— cinneadh Uachtarán na Parlaiminte an 10 Eanáir 2023 a chur ar neamhní, ar cinneadh é chun an t-iarratas seo a fhógairt 
i seisiún iomlánach den Pharlaimint agus a tharchur chuig an gCoiste um Ghnóthaí Dlíthiúla;

— a ordú do na cosantóirí a gcostais féin a íoc agus costais an iarratasóra sna himeachtaí seo a íoc.

Saincheisteanna dlí agus príomhargóintí

Mar thaca leis an gcaingean, maíonn an t-iarratasóir cúig saincheist dlí.

(1) An chéad saincheist dlí, lena n-éilítear nach bhfuil sé d’inniúlacht ag an bPríomh-Ionchúisitheoir Eorpach an gníomh atá 
faoi chonspóid a eisiúint: de réir na bhforálacha infheidhme d’Airteagal 9 de na Rialacha Nós Imeachta de Pharlaimint 
na hEorpa, ba iad na Ballstáit, agus iad amháin, a bhí i dteideal a leithéid de chinneadh a eisiúint tráth ar ghlac an 
Príomh-Ionchúisitheoir Eorpach a cinneadh an 15 Nollaig 2022. Dá bhrí sin, ba go neamhinniúil a glacadh cinneadh an 
Phríomh-Ionchúisitheora Eorpaigh an 15 Nollaig 2022.

(2) An dara saincheist dlí, lena n-éilítear sárú ar dhá cheanglas fíor-riachtanacha nós imeachta:

— Easpa cúiseanna arna sonrú: ní mhíníonn an Príomh-Ionchúisitheoir Eorpach (i) cé acu an bhfuarthas nó nach 
bhfuarthas an t-iarratasóir i mbun cion a dhéanamh; agus (ii) cé acu an gcuirtear nó nach gcuirtear constaic le 
pribhléidí agus díolúintí an iarratasóra roimh an imscrúdaithe ar na mírialtachtaí mar a líomhnaíodh;

— Sárú ar chearta na cosanta: níor cheadaigh an Príomh-Ionchúisitheoir Eorpach nó Uachtarán na Parlaiminte Eorpaí 
fáil a bheith ag an iarratasóir ar chóipeanna na ndoiciméad ar a bhunaigh siad a gcinntí. Ina theannta sin, níor 
éisteadh leis an iarratasóir sular glacadh na gníomhartha atá faoi chonspóid.

(3) An tríú saincheist dlí, lena n-éilítear nach ndearnadh na cúiseanna a shonrú go leordhóthanach nó go cuí, de shárú ar 
Airteagal 29(2) de Rialachán (AE) Uimh. 2017/1939 an 12 Deireadh Fómhair 2017 ón gComhairle lena gcuirtear chun 
feidhme comhar feabhsaithe maidir le bunú Oifig an Ionchúisitheora Phoiblí Eorpaigh (“OIPE”) (1), agus/nó sárú ar 
fhorálacha na Rialacháin sin agus ar phrionsabal na neamh-aisghníomhaíochta.

27.3.2023 GA Iris Oifigiúil an Aontais Eorpaigh C 112/39


	Cás T-41/23: Caingean arna tabhairt an 3 Feabhra 2023 – Pollen + Grace v EUIPO – Grace Foods (POLLEN + GRACE)
	Cás C-46/23: Caingean arna tabhairt an 6 Feabhra 2023 – Kaili v an Pharlaimint agus OIPE

